
Formáli 
 
 
Hér fer á eftir könnun byggðar á staðgreinireitum 1.721.0 og 1.723.0 í Reykjavík, en 
svæðið afmarkast af Kringlunni, Listabraut, Kringlumýrarbraut og Miklubraut. 
Húsakönnunin er unnin að beiðni Skipulags- og byggingarsviðs Reykjavíkur í samræmi 
við skipulagslög vegna gerðar deiliskipulags á svæðinu. Þessi reitur er utan þess svæðis 
sem varðveisluskrá Reykjavíkur nær til, en það er svæðið innan Hringbrautar / 
Snorrabrautar. Ekki er um að ræða tæmandi sögulega úttekt á viðkomandi svæði, en þó er 
skoðað hvaða hús hafa verið byggð á svæðinu í gegnum árin og þau metin sem enn 
standa. Sú rannsókn er nauðsynleg til að átta sig á samhengi byggðarinnar og þróun 
svæðisins. 
 Við mat á varðveislugildi húsa hefur verið beitt svokallaðri SAVE-aðferð (Survey 
of Architectural Value in the Environment) sem gerð er grein fyrir í ritinu Leiðbeiningar 
um gerð bæja- og húsakannana, útgefnu af Húsafriðunarnefnd ríkisins 1996. Þar er höfð 
til hliðsjónar dönsk SAVE-aðferð, þar sem lagt er mat á fjóra þætti: Listrænt gildi, 
menningarsögulegt gildi, umhverfisgildi og upprunalega gerð. Varðveislugildi húsa 
byggist síðan á innbyrðis mati á vægi hvers þáttar og vega þar þyngst gildi 
byggingarlistar, menningarsögu og umhverfis. Einnig er stuðst við Húsverndarskrá 
Reykjavíkur, Húsvernd í Reykjavík, svæðið innan Hringbrautar / Snorrabrautar, sem 
gefin var út sem þemahefti með Aðalskipulagi Reykjavíkur 1996–2016. Þar sem 
húsverndarskráin er ekki að öllu leyti byggð á rannsóknum heldur á fyrirliggjandi 
gögnum og úttekt byggðarinnar á staðnum, getur verið nauðsynlegt að gera breytingar 
eftir nákvæmari húsakönnun. 
 
   
 
Október 2006, 
 
Guðný Gerður Gunnarsdóttir, borgarminjavörður 
Minjasafni Reykjavíkur – Árbæjarsafni. 

Byggingarsaga 
 
 Hér fer á eftir byggingarsöguleg úttekt á tveimur samliggjandi staðgreinireitum í 
Reykjavík, reitum 1.721.0 og 1.723.0 á Kringlusvæðinu. Svæðið afmarkast af Kringlunni, 
Listabraut, Kringlumýrarbraut og Miklubraut. 
 

 
                                           Loftmynd af svæðinu úr Borgarvefsjá, tekin 22.07.2006 .1

 
 Til umfjöllunar eru sjö hús: Morgunblaðshúsið að Kringlunni 1, Hús 
Sjóvár/Almennra að Kringlunni 5, Hús verslunarinnar að Kringlunni 7, Kringlan 8–12 
(norðurhús verslunarmiðstöðvarinnar Kringlunnar), Kringlan 4–6 (suðurhús 
verslunarmiðstöðvarinnar Kringlunnar, áður Borgarkringlan), Kringlan 4–12 (tengi- og 
torgbygging verslunarmiðstöðvarinnar Kringlunnar) og Borgarleikhúsið að Listabraut 3. 
Elst þessara húsa er Hús verslunarinnar, sem reist var á árunum 1975–1981, og yngst er 
tengibyggingin nr. 4–12 við Kringluna, sem byggð var 1998–1999.  
 Húsnúmer og upplýsingar um byggingarár og höfunda húsanna á svæðinu eru 
fengnar úr Landskrá fasteigna hjá Fasteignamati ríkisins og gögnum sem varðveitt eru á 
Borgarskjalasafni Reykjavíkur og hjá byggingarfulltrúa Reykjavíkur.2

 

                                           
1 Borgarvefsjá, http://borgarvefsja.is/bvs.html (19.09.2006). 
2 Landskrá fasteigna, http://www2.fmr.is/landskra/ (19.09.2006) –  Borgarskjalasafn: Skjöl 
byggingarfulltrúa (B) fyrir Kringluna og Listabraut – Byggingarfulltrúi Reykjavíkur: Dagbækur og 
innlagðar teikningar – Sjá einnig upplýsingar um byggingarár og höfunda í Leiðsögn um íslenska 
byggingarlist, bls. 116–117. Við rannsókn á byggingarsögu svæðisins var einnig notast við greinar úr 
gagnasafni Morgunblaðsins frá 1988–2006, http://www.mbl.is//mm/gagnasafn (19.09.2006). 

Saga svæðisins 
  
 Kringlumýrin, svæðið suðaustan Rauðarárholts og vestan Grensáss, var framan af 
20. öldinni beitiland fyrir búpening Reykvíkinga. Fram til 1920 var þar einnig stunduð 
mótekja. Í kringum 1933 var farið að úthluta þar erfðafestulöndum til ræktunar og á hluta 
svæðisins, austan í Rauðarárholti, risu grasbýli sem kölluðust Kringlumýrarblettir. Í mörg 
ár var stór hluti Kringlumýrar lagður undir ræktunarlönd bæjarbúa og þar höfðu þeir 
matjurtagarða og reistu kartöflukofa og sumarskýli.3   
 Í byrjun 7. áratugarins var risin skipulögð íbúðabyggð á nokkrum hluta svæðisins, 
bæði vestan Kringlumýrarvegar (nú Kringlumýrarbrautar) og við Hvassaleiti á 
austanverðu svæðinu, sem og norðan Miklubrautar við Álftamýri og Safamýri. Syðsti 
hluti Kringlumýrinnar sunnan Miklubrautar, sem áður kallaðist Mjóamýri, var þó enn 
óbyggður.4  
 

 
          Kringlumýrin á korti frá 1947.5

 

 
          Kringlumýrin á korti frá 1961.6

                                           
3 Freyja Jónsdóttir: „Kringlumýrarblettir“. Dagur, 28. mars 1998 – Páll Líndal: Reykjavík. Sögustaður við 
Sund, 2. bindi, bls. 106. 
4 Páll Líndal: Reykjavík. Sögustaður við Sund, 2. bindi, bls. 106 og 184. 
5 Reykjavík 1947. Hluti af korti eftir Ágúst Böðvarsson. Minjasafn Reykjavíkur – Árbæjarsafn. 
6 Reykjavík 1961. Hluti af korti eftir Ágúst Böðvarsson. Minjasafn Reykjavíkur – Árbæjarsafn. 

 Þegar farið var að undirbúa nýtt aðalskipulag fyrir Reykjavík á 7. áratugnum var 
einkum horft til þessa svæðis sem nýs miðbæjarsvæðis, en þá var talið mikilvægt að mæta 
aukinni þörf fyrir rými undir verslunarstarfsemi og bílastæði sem henni fylgdi. 
Samkvæmt skipulaginu, sem samþykkt var árið 1965 og gilda átti til ársins 1983, átti 
svæði hins Nýja miðbæjar að liggja sunnan Miklubrautar og austan Kringlumýrarbrautar 
og niður í Fossvogsdal. Gert var ráð fyrir að stórverslanir og meiri háttar fjölverslanir, 
með nægum bifreiðastæðum handa viðskiptavinum, myndu rísa innan tiltölulega skamms 
tíma enda myndu þær njóta góðs af vaxandi íbúðabyggð í nágrenninu. Einnig átti að 
koma fyrir einu eða fleiri hótelum á svæðinu og borgarleikhúsi á áberandi stað, auk þess 
sem ætla skyldi kvikmyndahúsum og veitingastöðum stað nálægt helstu 
verslunargötunum.7 Framkvæmdir við Nýja miðbæinn drógust hins vegar og sú 
verslunarstarfsemi sem þar var ætlaður staður tók að dreifast á aðra staði í bænum, 
einkum inn Suðurlandsbraut og í Skeifuna.8  
 

 
        Kringlumýrarsvæðið á Aðalskipulagi Reykjavíkur 1984–2004.  
        Guli liturinn táknar miðbæjarsvæði, sá appelsínuguli svæði  
        opinberra stofnana og grái liturinn íbúðarsvæði.9

 
 Það var ekki fyrr en á 8. áratugnum sem hafist var handa við byggingu húsa á 
miðbæjarsvæðinu í Kringlumýri. Fyrsta húsið sem reis var Hús verslunarinnar, sem byggt 
var fyrir Verslunarráð Íslands og fleiri samtök tengd verslun á árunum 1975–1981. Um 
miðjan 8. áratuginn lét Reykjavíkurborg, í samvinnu við Leikfélag Reykjavíkur, einnig 
hefja framkvæmdir við byggingu Borgarleikhússins syðst á svæðinu. Byggingu þess húss 
var lokið árið 1988 og í október 1989 var það vígt við hátíðlega athöfn.10 Á 9. áratugnum 
hóf Morgunblaðið byggingu prentsmiðju- og skrifstofuhúss á svæðinu og þá var einnig 
reist þar á vegum Hagkaupa stærsta verslunarmiðstöð landsins, Kringlan. Í fyrstu voru 

                                           
7 Aðalskipulag Reykjavíkur 1962–83, bls. 167. 
8 Trausti Valsson: Skipulag byggðar á Íslandi, bls. 145 – Aðalskipulag Reykjavíkur 1984–2004, bls. 62. 
9 Aðalskipulag Reykjavíkur 1962–83, bls. 164. 
10 Eggert Þór Bernharðsson: Saga Reykjavíkur. Síðari hluti, bls. 457–460. 

húsin talin til Kringlumýrarbrautar en árið 1984 var búið að leggja nýja götu um svæðið 
sem fékk heitið Kringlan. Var þá samþykkt að skrá öll húsin á svæðinu við Kringluna, 
utan Borgarleikhússins sem stóð við Háaleitisbraut, en gatan hlaut síðar nafnið Listabraut. 
Í nýju aðalskipulagi fyrir Reykjavík sem samþykkt var árið 1986 var gert ráð fyrir 
áframhaldandi uppbyggingu verslunar- og þjónustu við Kringluna en það olli nokkrum 
deilum á sínum tíma því að ýmsir óttuðust offjárfestingu í verslunarhúsnæði og vildu 
sporna gegn stórmarkaðaþróuninni.11 Í lok 9. áratugarins bættist við vestanmegin á 
svæðinu skrifstofubygging Sjóvár/Almennra tryggingar hf. Á svipuðum tíma voru 
byggðar tvær samtengdar verslunar-, skrifstofu- og þjónustubyggingar sunnan 
verslunarmiðstöðvarinnar Kringlunnar, sem síðar voru sameinaðar í Borgarkringluna. 
Síðan hafa Borgarkringlan og Kringlan verið gerðar að einni verslunarheild og 
byggingarnar sameinaðar með tengi- og torgbyggingu. Auk þess hefur verið gert nýtt 
bílastæðahús í suðausturhorni svæðisins og tengibygging frá Borgarleikhúsinu yfir í 
Kringluna.  
 
Breytingar 
  
 Mismiklar breytingar hafa verið gerðar á húsunum á svæðinu. Húsunum á vestari 
reitnum, Kringlunni 1, 5 og 7, hefur lítið sem ekkert verið breytt að ytra byrði frá því að 
þau voru byggð, utan smávægilegra útlitsbreytinga. Hins vegar hafa verið gerðar ýmsar 
breytingar á byggingunum á eystri reitnum eins og fram hefur komið, þ.e. húsum 
verslunarmiðstöðvarinnar Kringlunnar og Borgarleikhússins, sem miðað hafa að stækkun 
og tengingu húsanna og samræmingu á útliti suður- og norðurhúss Kringlunnar.  
 
Höfundar 
 
 Einar Þ. Ásgeirsson arkitekt og Ingimundur Sveinsson arkitekt teiknuðu Hús 
verslunarinnar að Kringlunni 7. Ingimundur Sveinsson hannaði einnig hús 
Sjóvár/Almennra að Kringlunni 5. Gunnar Hansson arkitekt teiknaði prentsmiðjuhús og 
skrifstofubyggingu Morgunblaðsins við Kringluna 1. Arkitektarnir Hrafnkell Thorlacius 
og Hilmar Ólafsson hönnuðu í sameiningu norðurhús verslunarmiðstöðvarinnar 
Kringlunnar (Kringluna 8–12). Byggingarnar tvær sem mynda suðurhús 
verslunarmiðstöðvarinnar (Kringluna 4–6) teiknuðu Halldór Guðmundsson arkitekt og 
Kristinn Ragnarsson arkitekt. Halldór Guðmundsson hannaði einnig tengi- og 
torgbygginguna sem tengir norður- og suðurhús Kringlunnar (Kringluna 4–12), sem og 
flestar aðrar breytingar sem gerðar hafa verið vegna tengingar og samræmingar á útliti 
húsanna. Bílastæðahúsið á eystra horni Kringlunnar og Listabrautar var hannað af 
Margréti Harðardóttur og Steve Christer, arkitektum hjá Studio Granda. Arkitektarnir 
Guðmundur Kr. Guðmundsson, Ólafur Sigurðsson og Þorsteinn Gunnarsson teiknuðu hús 
Borgarleikhússins að Listabraut 3. 
 

                                           
11 Aðalskipulag Reykjavíkur 1984–2004, bls. 65–66 – Trausti Valsson: Skipulag byggðar á Íslandi, bls. 158. 

Varðveislumat 
 

 Húsin sem hér hafa verið könnuð teljast ekki hafa gildi til sérstakrar varðveislu út frá 
sjónarmiðum minjavörslu um listrænt og byggingarsögulegt gildi. Byggingarnar bera 
einkenni síns tíma en ekki þau sérkenni að ástæða sé til að setja sérstök ákvæði um verndun 
þeirra. 

1984-91 Kringlan 1Byggingarár

1993

2006

Spennistöð
ofan á efstu h.

Skólahúsnæði
innréttað

Gunnar HanssonHönnun

Steinsteypt
Klæðning

Fimmlyft 

Prentsmiðju- og skrifstofubygging
Upphafleg notkun Árvakur hf.Fyrsti eigandi

Þakklæðning

Tegund

Þakgerð

Helstu breytingar Upphafleg gerð Hönnuðir breytinga
Helga Gunnarsdóttir,
Teiknistofu Gunnars 
Hanssonar
Halldór Guðmundsson

arkitekt 

Undirstöður

arkitekt

arkitekt

Ekki er gerð tillaga um sérstök verndunarákvæði.Varðveislugildi:

Tengist sögu dagblaðaútgáfu í landinu. Byggt sem hluti af nýjum miðbæ skv. hugm. Aðalsk. '62.Menningarsögulegt gildi:

Hluti af verslunar- og þjónustusvæði í Kringlunni.Umhverfisgildi:

Ekki mikið.Listrænt gildi:

Óbreytt að mestu.Upprunaleg gerð:

Varðveislumat:

Útlit

Húsið var byggt í tveimur áföngum. Í fyrri áfanga, 1983-1984, var byggt steinsteypt prentsmiðjuhús fyrir Morgunblaðið. Í
seinni áfanga, 1988-1991, byggðu sömu aðilar fimm hæða steinsteypt skrifstofuhús með tengingu við prentsmiðjuhúsið.
Húsinu hefur lítið verið breytt að ytra byrði frá því að það var byggt en Morgunblaðið hefur nú (2006) flutt starfsemi sína úr
því og er hluti þess leigður Háskólanum í Reykjavík.

Saga

°

1987-89 Kringlan 5Byggingarár

Ingimundur SveinssonHönnun

Steinsteypt
Klæðning

Fimmlyft
Ris
Kjallari

Skrifstofubygging
Upphafleg notkun Sjóvá/Almennar Fyrsti eigandi

tryggingar hf.

Þakklæðning

Tegund

Þakgerð

Helstu breytingar Upphafleg gerð Hönnuðir breytinga

arkitekt

Undirstöður

Ekki er gerð tillaga um sérstök verndunarákvæði.Varðveislugildi:

Byggt sem hluti af nýjum miðbæ skv. hugmyndum  Aðalskipulags Reykjavíkur 1962-83.Menningarsögulegt gildi:

Hluti af verslunar- og þjónustusvæði í Kringlunni.Umhverfisgildi:

Ekki mikið.Listrænt gildi:

Óbreytt að mestu.Upprunaleg gerð:

Varðveislumat:

Útlit

Húsið var byggt fyrir Sjóvá/Almennar á árunum 1987-1989. Um er að ræða fimm hæða steinsteypt skrifstofuhús með
þakhæð og bílageymslukjallara. Húsinu hefur ekki verið breytt frá því að það var byggt. Árið 1996 var komið fyrir
göngubrú úr stáli frá lóð þessa húss yfir á lóð verslunarmiðstöðvarinnar Kringlunnar.

Saga

°

1975-81 Kringlan 7Byggingarár

1981
1983

1985
1995
1997

2000

Stækkun þakhæðar
Atv.húsn. innr. 
1. og 2. h.
Atv.húsn. innr. kj.
Breyting á stigahúsi
Nýr inng. v-hl.
4 inng. lokað
Þakgluggar 1. h.
s-austurhl.

Ingimundur Sveinsson ogHönnun

Steinsteypt
Klæðning

Skrifstofu-, verslunar- og þjón.bygging
Upphafleg notkun Verslunarráð ÍslandsFyrsti eigandi

Þakklæðning

Tegund

Þakgerð

Helstu breytingar Upphafleg gerð Hönnuðir breytinga
Ingimundur Sveinsson
Vilhjálmur Þorláksson

Snorri Hauksson
Ingimundur Sveinsson
Helga Benediktsdóttir

Einar Þ. Ásgeirsson

Undirstöður

arkitekt
verkfr.

inn.h.h.
arkitekt
arkitekt

Ekki er gerð tillaga um sérstök verndunarákvæði.Varðveislugildi:

Byggt sem hluti af nýjum miðbæ skv. hugmyndum  Aðalskipulags Reykjavíkur 1962-83.Menningarsögulegt gildi:

Hluti af verslunar- og þjónustusvæði í Kringlunni.Umhverfisgildi:

Ekki mikið.Listrænt gildi:

Óbreytt að mestu.Upprunaleg gerð:

Varðveislumat:

Útlit

Húsið var byggt fyrir Verslunarráð Íslands og fleiri samtök tengd verslun á árunum 1975-1981. Um er að ræða 13 hæða
steinsteypta skrifstofu-, verslunar- og þjónustubyggingu með þakhæð og bílageymslukjallara. Frá því að lokið var við
byggingu hússins hefur því ekki verið breytt að ráði að ytra byrði en ýmsar breytingar hafa verið gerðar á innra
fyrirkomulagi, m.a. innréttaðar verslanir í kjallara sem upphaflega var ætlaður sem bílageymsla.

Saga

°

12



1987-88 Kringlan 4-6Byggingarár

1990
1990
1990
1990
1991
1996

1996

1999
2006

Útlitsbreyting, turn
Útlitsbreyting, andd
Útlitsbreyting, andd
Stækkun efstu
Útlitsbreyting
Viðbygging
Útlitsbreyting, andd
Útlitsbreyting, s-hl.
Ný klæðning
Nýbygging, tengib.
Viðbygging, n-horn

Halldór Guðmundsson og Hönnun

Steinsteypt
Klæðning

Verslunar- og þjónustumiðstöð
Upphafleg notkun Ísafoldarprentsm., NýjaFyrsti eigandi

 kökuhúsið og Forum hf.

Þakklæðning

Tegund

Þakgerð

Helstu breytingar Upphafleg gerð Hönnuðir breytinga
Kristinn Ragnarsson
Halldór Guðmundsson
Kristinn Ragnarsson
Kristinn Ragnarsson
Halldór Guðmundsson
Halldór Guðmundsson

Halldór Guðmundsson

Halldór Guðmundsson

Kristinn Ragnarsson

Undirstöður

arkitekt
arkitekt
arkitekt
arkitekt
arkitekt
arkitekt

arkitekt

arkitekt

Ekki er gerð tillaga um sérstök verndunarákvæði.Varðveislugildi:

Byggt sem hluti af nýjum miðbæ skv. hugmyndum  Aðalskipulags Reykjavíkur 1962-83.Menningarsögulegt gildi:

Hluti af verslunar- og þjónustusvæði í Kringlunni.Umhverfisgildi:

Ekki mikið.Listrænt gildi:

Nokkuð breytt frá upprunalegri gerð.Upprunaleg gerð:

Varðveislumat:

Útlit

Byggingin er hluti af verslunar- og þjónustumiðstöðinni Kringlunni og er um að ræða suðurhús núverandi
byggingarsamstæðu. Upphaflega var það byggt sem tvö hús með tengigangi á milli, annars vegar skrifstofu-, verslunar- og
íbúðarhús að Kringlunni 4, sem Halldór Guðmundsson arkitekt teiknaði, hins vegar iðnaðar-, verslunar- og skrifstofuhús að
Kringlunni 6, sem Kristinn Ragnarsson arkitekt teiknaði. Árið 1990 voru húsin og reksturinn allur sameinaður undir
merkjum Borgarkringlunnar. Í kjölfarið fylgdu nokkrar útlits- og fyrirkomulagsbreytingar á húsunum. Í ársbyrjun 1996 var
ákveðið að sameina rekstur Kringlunnar og Borgarkringlunnar og voru þá gerðar ýmsar breytingar sem miðuðu að tengingu
hússins nr. 4-6 við hús Kringlunnar nr. 8-12. Einnig var þá gerð viðbygging fyrir kvikmyndahús við vesturhlið hússins. Á
árunum 1998-1999 var svo byggð tengi- og torgbygging milli húsanna og ýmsar útlits- og fyrirkomulagsbreytingar gerðar á
húsinu nr. 4-6 til að breyta því til samræmis við húsið nr. 8-12. Nýlega (2006) hefur einnig verið lokið við nýja tveggja
hæða viðbyggingu við norðvesturhorn hússins.

1998-99 Kringlan 4-12Byggingarár

1999 Viðbygging
Hækkun 

Halldór Guðmundsson Hönnun

Steinsteypt
Klæðning

Fjórlyft

Tengibygging
Upphafleg notkun Fyrsti eigandi

Þakklæðning

Tegund

Þakgerð

Helstu breytingar Upphafleg gerð Hönnuðir breytinga
Halldór Guðmundsson

arkitekt

Undirstöður

arkitekt

Ekki er gerð tillaga um sérstök verndunarákvæði.Varðveislugildi:

Byggt sem hluti af nýjum miðbæ skv. hugmyndum  Aðalskipulags Reykjavíkur 1962-83.Menningarsögulegt gildi:

Hluti af verslunar- og þjónustusvæði í Kringlunni.Umhverfisgildi:

Ekki mikið.Listrænt gildi:

Óbreytt að mestu.Upprunaleg gerð:

Varðveislumat:

Útlit

Byggingin er hluti af verslunar- og þjónustumiðstöðinni Kringlunni. Um er að ræða tengi- og torgbyggingu með verslunar-
og veitingarými sem byggð var á árunum 1998-1999 til að tengja og sameina undir einu þaki upprunalegu Kringluna
(Kringlunni 8-12) og hús Borgarkringlunnar fyrrverandi (Kringlunni 4-6). Í febrúar 1999, á meðan framkvæmdir stóðu enn
yfir, fékkst leyfi til að gera ýmsar breytingar á tengibyggingunni og norðurhúsi verslunarmiðstöðvarinnar, þ.e. húsinu nr.
8-12. Fjórða hæð torgbyggingarinnar var þá stækkuð og þakinu lyft lítillega, auk þess sem gerðar voru ýmsar
fyrirkomulagsbreytingar. Byggingin var formlega tekin í notkun þann 14. október 1999.

1985-87 Kringlan 8-12Byggingarár

1988

1999

1999

1999

1999

Útlitsbreyting,
anddyri
Nýbygging,
tengibygg.
Bílastæðahús

Útlitsbreyting,
anddyri
Viðbygging 1. h.

Hrafkell Thorlacius og Hönnun

Steinsteypt
Klæðning

Þrílyft

Verslunar- og þjónustumiðstöð
Upphafleg notkun Hagkaup hf.Fyrsti eigandi

Þakklæðning

Tegund

Þakgerð

Helstu breytingar Upphafleg gerð Hönnuðir breytinga
Hrafnkell Thorlacius
og Björn J. Emilsson
Halldór Guðmundsson

Margrét Harðardóttir
og Steve Christer
Halldór Guðmundsson

Hilmar Ólafsson

Undirstöður

arkitekt
tæknifr.
arkitekt

arkitekt
arkitekt
arkitekt

Ekki er gerð tillaga um sérstök verndunarákvæði.Varðveislugildi:

Fyrsta verslunarmiðstöðin byggð að erl. fyrirm. Hluti af nýjum miðbæ skv. hugm. Aðalsk. '62.Menningarsögulegt gildi:

Hluti af verslunar- og þjónustusvæði í Kringlunni.Umhverfisgildi:

Ekki mikið.Listrænt gildi:

Óbreytt að mestu.Upprunaleg gerð:

Varðveislumat:

Útlit

Byggingin er hluti af verslunar- og þjónustumiðstöðinni Kringlunni og er um að ræða norðurhús núverandi
byggingarsamstæðu, en það var byggt fyrir Hagkaup hf. á árunum 1985-1987. Í þessu húsi opnaði verslunarmiðstöðin
Kringlan þann 13. ágúst 1987. Árið 1996 var rekstur Borgarkringlunnar í húsinu nr. 4-6 við Kringluna sameinaður rekstri
Kringlunnar og á árunum 1998-1999 voru húsin tengd saman með byggingu nýrrar tengi- og torgbyggingar á lóðinni milli
Kringlunnar 4-6 og Kringlunnar 8-12. Árið 1999 var einnig gerður tengigangur frá Borgarleikhúsinu yfir í Kringluna og
nýtt bílastæðahús byggt á eystra horni Kringlunnar og Listabrautar, en það þjónar bæði gestum verslunarmiðstöðvarinnar og
Borgarleikhússins. Utan þeirra útlits- og fyrirkomulagsbreytinga sem fylgdu þessum framkvæmdum hafa engar
stórvægilegar breytingar verið gerðar á ytra byrði hússins nr. 8-12, en ýmsar breytingar hafa verið gerðar innra skipulagi.

1975-88 Listabraut 3Byggingarár

1990
1992
1999

2000

Viðbygging
Útlitsbreyting
Viðbygging 

Fyrirkomul.breyt. 
3. h.

Guðm. Kr. GuðmundssonHönnun

Steinsteypt
Klæðning

Fjórlyft

Leikhús
Upphafleg notkun Leikfélag Reykjavíkur Fyrsti eigandi

og Reykjavíkurborg

Þakklæðning

Tegund

Þakgerð

Helstu breytingar Upphafleg gerð Hönnuðir breytinga
Guðmundur Kr. Guðmundss.
Ólafur Sigurðsson
Guðmundur Kr. Guðmundss.
Arkþing
Ólafur Sigurðsson
Arkþing

Undirstöður

arkitekt
arkitekt
arkitekt

arkitekt

Ekki er gerð tillaga um sérstök verndunarákvæði.Varðveislugildi:

Tengist sögu leikhússtarfs í borginni. Byggt sem hluti af nýjum miðbæ, skv. hugm. Aðalsk. '62.Menningarsögulegt gildi:

Hluti af verslunar- og þjónustusvæði í Kringlunni.Umhverfisgildi:

Sérhönnuð leikhúsbygging.Listrænt gildi:

Óbreytt að mestu.Upprunaleg gerð:

Varðveislumat:

Útlit

Borgarleikhúsið við Listabraut var byggt á árunum 1975-1988 á vegum Reykjavíkurborgar, í samvinnu og samráði við
Leikfélag Reykjavíkur sem flutti alla starfsemi sína í húsið árið 1989. Tvisvar hefur verið byggt við húsið. Árið 1990 var
það stækkað til að auka rými fyrir tæknibúnað, loftræstibúnað og flóttaleiðir og árið 1999 var byggð viðbygging á tveimur
hæðum við norðausturhorn hússins. Á neðri hæð hennar opnaði nýtt útibú frá Borgarbókasafninu en á efri hæðinni er aukið
rými fyrir Borgarleikhúsið, m.a. nýr áhorfendasalur, og tengigangur yfir í hús verslunarmiðstöðvarinnar Kringlunnar.

Óprentaðar heimildir:  
 
Minjasafn Reykjavíkur – Árbæjarsafn (MsR – Ábs.):  
 Byggðar lóðir í Reykjavík.  
 Húsaskrá Reykjavíkur.  
 Kortasafn. 
 
Borgarskjalasafn (BsR):  

Skjöl byggingarfulltrúa (B) fyrir Kringluna og Listabraut.  
 

Byggingarfulltrúi Reykjavíkur (Byggf. Rvk.):  

Sigríður Ólafsdóttir. Reykjavík 2000. 
 
Páll Líndal: Reykjavík. Sögustaður við Sund. 2. bindi. Reykjavík 1987. 
 
Trausti Valsson: Skipulag byggðar á Íslandi frá landnámi til líðandi stundar. 
Reykjavík 2002. 
 
Vefsíður: 
 
Borgarvefsjá, http://www.borgarvefsja.is/bvs.html (19.09.2006). 
 
Landskrá fasteigna, http://www2.fmr.is/landskra/ (19.09.2006). 

Borgarkringluna frá árunum 1988–2006, http://www.mbl.is//mm/gagnasafn, 

Myndaskrá 
 
Þær myndir sem ekki er getið um tók Drífa Kristín Þrastardóttir á vettvangi í ágúst 
2006.  
 
Forsíða. Horft yfir Kringlumýri úr Rauðarárholti um miðja 20. öld. Mynd tekin úr bók 
Páls Líndal: Reykjavík. Sögustaður við Sund, 2. bindi, Reykjavík 1987, bls. 106. 

Bls. 5. Loftmynd af svæðinu úr Borgarvefsjá, tekin 22.07.2006. Tekið eftir 

Bls. 6. Reykjavík 1947. Hluti af korti eftir Ágúst Böðvarsson. Minjasafn Reykjavíkur 
– Árbæjarsafn. 
 
Bls. 6. Reykjavík 1961. Hluti af korti eftir Ágúst Böðvarsson. Minjasafn Reykjavíkur 
– Árbæjarsafn. 
 
Bls. 7. Kringlumýrarsvæðið. Aðalskipulag Reykjavíkur 1962–83, bls. 164. 

73 Bjarni F. Einarsson: Aðalstræti 12. Könnun á mannvistarlögum 
meðfram lóð Aðalstrætis 12. Rvk. 1999. 

76 Nikulás Úlfar Másson og Ágústa Kristófersdóttir: Byggingasaga.

Grófin. Rvk. 2000. 
  Spítalastígur. Rvk. 2004.  

77 Nikulás Úlfar Másson og Ágústa Kristófersdóttir: Byggingasaga.
Hluti Skuggahverfis. Rvk. 2000. 

          Hamarsgerði, Langagerði, Sogavegur, Tunguvegur. Rvk. 2004. 

93 Páll V. Bjarnason og Helga Maureen Gylfadóttir: Húsakönnun. 
Snorrabraut, Egilsgata, Barónsstígur, Bergþórugata. Rvk. 2002. 

94 Anna Lísa Guðmundsdóttir, Helgi M. Sigurðsson, Páll V.  
Bjarnason: Sjóminjar í Reykjavík: lausar minjar, fornleifar og 
mannvirki. Rvk. 2002. 

95 Páll V. Bjarnason og Helga Maureen Gylfadóttir: Húsakönnun. 

98 Páll V. Bjarnason, Helga Maureen Gylfadóttir, Anna Lísa 
Guðmundsdóttir og Jóna Kristín Ámundadóttir: Mýrargötusvæði. 
Húsakönnun og fornleifaskráning. Rvk. 2003. 

115     Anna Lísa Guðmundsdóttir: Fornleifaskráning jarðarinnar 

128    Helga Maureen Gylfadóttir og Guðný Gerður Gunnarsdóttir: 
Húsakönnun. Hverfisgata, Laugavegur, Rauðarárstígur, 
Skúlagata. Rvík. 2005.  

2006.  

